Рус мәктәпләрендәге татар төркемнәренең 11 нче сыйныфы өчен

татар әдәбиятыннан олимпиада сораулары (2009)
I блок. Әдәбият теориясе һәм тарихы.
1.1. 20-30 еллар татар әдәбиятындагы иҗат методларын билгеләгез.
	А) Натурализм;
Б) Сентиментализм;
В) Экспрессионизм;
	Г) Социалистик реализм;
Д) Мәгърифәтчелек реализмы;
Е) Тәнкыйди реализм.


1.2. 40-50 еллар татар әдәбиятында өстенлек иткән жанрларны атагыз.
1.3. Әдәбият мәйданына 60 елларда килгән шагыйрьләрне күрсәтегез.
	А) Зөлфәт;
Ә) Рәдиф Гаташ;
Б) Сибгат Хәким;
В) Равил Фәйзуллин;
	Г) Әхмәт Фәйзи;
Д) Ренат Харис;
Е) Ленар Шәех;

Ж) Хәсән Туфан.


1.4. Роман жанрының билгеләмәсен язып куегыз. Мисаллар китерегез. Тарихи роман нәрсә ул? Нинди тарихи романнар укыганыгыз бар?
1.5.  Лирик герой төшенчәсен сез ничек аңлыйсыз?

1.6.  Трагик герой нинди була? Нинди трагедияләр беләсез?

II блок. Әдәби әсәр һәм аның әдәбият тарихындагы урыны.
2.1. М. Җәлилнең “Кошчык” шигырендә нинди әдәби алым кулланылган?
2.2. Түбәндәге өзекләрнең кайсы әсәрләрдән алынганлыгын билгеләгез. Авторын күрсәтегез.

а) “Ләкин мин мондый сораулар бирелгәндә, я эндәшми калам, я шаярып әйтелгән сүзгә борам. Чөнки мин аның мәхәббәтенә җавап бирә алмам төсле. Ике балалы булуым, рабфакта аңардан көлеп йөрүем – синең белән торуым
аның исенә төшәр, ул борчылыр, борчылса да әйтмәс. Әйтми калуы аңа газап булыр. Ә мин аның газап күрүен теләмим”.
б) “Башта ул чынлап та Юлкотлысын сагынып йөдәде. Бөтенесе – яланы-кыры, авылы-урамы, кешеләре, маллары – бер генә минутка да исеннән чыкмый... Бөтенесе – өе, алачыгы, келәте, кәҗәсе, тавык-чебешләре – күз алдында тора, бөтенесен ап-ачык ишетә, күрә...”
2.3. “Мәхәббәт тәүбәсе” дигән гыйбарәне сез ничек аңлыйсыз? Ә “тәүбәсез мәхәббәт” яки “тәүбәле мәхәббәт” буламы? Үзегез уйлаганны әдәби мисалларга нигезләп аңлатыгыз.
2.4. К. Тинчуринның “Сүнгән йолдызлар” драмасында нинди әдәби алым кулланылган? Бу алым тагын кемнең әсәрләрендә очрый?
2.5.  Г. Ибраһимовның “Казакъ кызы” романында нинди идея үткәрелә?

2.6.  Х. Туфан кайсы әсәре өчен кулга алына?

А) “Ике чор арасында”;
Ә) “Ак каен”;
Б) “Ант”.
2.7. Бирелгән сүзләр сезгә таныш шигырьдән. Бу сүзләрне җыеп, тыныш билгеләрен куеп, шигырь юлларын языгыз:
Ул, мәхәббәт, ләкин, нәрсә, йөрәк, хисе, гомерен, үзе, тиле, янарга, иске, яңарта, яшьлек, аны, белән, һәрбер, бирә, аның, ярты. 
2.8. Авторы. 2.9. Исеме.
III блок. Иҗтимагый тормыш һәм әдәбият-сәнгать.
3.1. 2008 елда “Алтын Мөнбәр” кинофестивалендә кайсы татар язучысының әсәре буенча төшерелгән кинофильм катнашты?
А) З. Хәким "Мылтык"; 
Б) А. Хәлим "Өч аяклы ат";
В) Ф. Бәйрәмова "Караболак".
3.2. Түбәндәге шәхесләрнең 2009 елда ничә еллык юбилейларын бәйрәм итәчәкләр?
А) Фатих Кәрим; 
Б) Әмирхан Еники; 
В) Дәрдемәнд; 
Г) Риза Фәхретдин.
3.3. Хәзерге көндә актив иҗат итүче шагыйрьләрне язып чыгыгыз.
3.4. Түбәндәге сүзләр янына үзегез белгән аңлатмаларны язып куегыз. Тыныш билгеләрен куярга онытмагыз.
	1.
	Сүнгән йолдызлар;
	7.
	Намус;

	2.
	Алтын каләм – 2008 (Россия);
	8.
	Ак чәчәкләр;

	3.
	Яңа кешеләр;
	9.
	Үзебез сайлаган язмыш

	4.
	Габдрахман Әпсәләмов;
	10.
	Беренче мәхәббәт;

	5.
	Рабит Батулла;
	11.
	Фәтхи Бурнаш;

	6.
	Мәхдүм;
	12.
	Сибәли дә сибәли.


IV блок. Иҗади бирем. “Үзебез сайлаячак язмыш” дигән исем астында, үзегезнең алдагы планнарыгыз белән нигезләп, иҗади эш эшләгез. Кайсы жанрда формалаштыру сезнең ихтыярда. Эссе, нәсер, сәяхәтнамә, фантастика, очерк һ.б.лар – ничек телисез, шулай эшләгез.
